
Uvodne napomene 

Jedinica za implementaciju projekata koji se finansiraju iz međunarodnih fondova (nadalje: 
Jedinica) je organizaciona jedinica Razvojno-garantnog fonda Brčko distrikta BiH (nadalje: 
RGFBD), čiji akti o osnivanju su doneseni i usvojeni od strane Vlade Brčko distrikta BiH sredinom 
2019 godine. Osnovni akt koji reguliše rad Jedinice predstavlja Pravilnik o nadležnostima, 
pravima i obavezama zaposlenih u Jedinici za implementaciju projekata koji se finansiraju iz 
međunarodnih fondova u Razvojno-garantnom fondu Brčko distrikta BiH (nadalje: Pravilnik o 
Jedinici). Spomenutim Pravilnikom o Jedinici su definisana pitanja implementacije projekata, 
upravljanje, rukovođenje, organizacija, nadležnosti, djelokrug rada, finansiranje i umanjenje plata, 
te odredbe vezane za prestanak rada Jedinice. 

Članom 11 pomenutog Pravinika, definisane su sljedeće nadležnosti Jedinice:
a) kandidovanje strateških razvojnih projekata za donatorska i druga finansijska sredstva 

prema prioritetima koje utvrdi Vlada Brčko distrikta BiH;
b) istraživanje raspoloživih izvora finansiranja od strane međunarodnih fondova;
c) praćenje javnih poziva za dodjelu donatorskih ili kreditnih sredstava iz međunarodnih 

fondova;
d) kontaktiranje i saradnja sa potencijalnim međunarodnim finansijerima i donatorima;
e) na osnovu zahtjeva i prijedloga nadležnih organa i institucija Brčko distrikta BiH priprema, 

izrađuje i kandiduje projektne prijedloge za međunarodna finansijska sredstva;
f) priprema nacrte ugovora i odluka o prijemu i eventualnom korištenju sredstava za 

finansiranje odobrenih projekata;
g) implementacija projekata koji se finansiraju sredstvima iz kreditnih aranžmana u skladu 

sa odlukom Skupštine i Vlade Brčko distrikta BiH i Sporazuma sa kreditorima; 
h) implementacija projekata koji se finansiraju iz donatorskih sredstava u skladu sa odlukom 

Vlade Brčko distrikta BiH i Sporazumima sa donatorima; 
i) izrada projektnih prijedloga i apliciranje po pozivima međunarodnih kreditnih i donatorskih 

institucija u skladu sa odlukom Vlade Brčko distrikta BiH;
j) obuka službenika za pisanje projektnih prijedloga i aplikacija; 
k) obuka službenika za implementaciju projekata, a za projekte koji se finansiraju iz kreditnih 

i donatorskih sredstava; 
l) i drugi poslovi iz nadležnosti Jedinice određeni zakonom i drugim propisima.

Rezime Izvještaja

Od formiranja Jedinice do kraja 2021. godine (3 uposlena tokom druge polovine 2021. godine), 
aplicirano je sa četiri projektna prijedloga u ukupnoj vijednosti od 1.629.900,00 KM. Dodatno, 
tokom 2022. godine, Jedinica je aplicirala sa ukupno 8 projektnih prijedloga, ukupne procjenjene 
vrijednosti 5.546.205 BAM, od čega je procjenjeno sufinansiranje Jedinice 391.248,40 BAM. Od 
ukupno 8 projektnih prijedloga koji su podneseni prema donatorima i/ili međunarodnim 
organizacijama, 2 su pripremljena u skladu sa zahtjevima organa i institucija Distrikta, i 6 
samoinicijativno, nakon pribavljanja saglasnosti od strane Vlade Brčko distrikta BiH. 

Drugim riječima, od momenta prvog zapošljavanja u julu 2021. godine, do kraja 2022. godine, tim 
Jedinice je pripremio ukupno 12 projektnih prijedloga (od čega, dva su ponovljena). Tabelarni 
prikaz je prezentiran u tabeli 1. dole:

Tabela 1. Broj razvijenih i podnesenih projektnih prijedloga
Period Broj podnesenih 

prijedloga 
projekata

Ukupna 
vrijednost

Rezultati

Po zahtjevu 
organa 

i institucija 
Distrikta

Samoinicijativ
no

Inicijalno 
odobreni 
projektni 
prijedlozi

Odobreni 
projektni

prijedlozi u 
potpunosti

Projektni 
prijedlozi 

u 
odlučivanju

Procentualna 
uspješnost

Juli 2021-
Decembar 
2021

0 4 BAM 
1,629,900.00

1 1 2 50%

Januar 2022 -
Decembar 
2022

2 6 BAM 
4,972,973.30

2 2 4 50-70%

Juli 2021-
Decembar 
2022

2 10 BAM 
6,602,873.30 3 3 6

N/a

Rezimirajući tabelu 1, da se uočiti da su 3 projektna prijedloga u potpunosti odobrena, 3 
su inicijalno odobrena projektna prijedloga u formi projektnog sažetka, dok za 6 projektnih 
prijedloga nema povratnih informacija od strane donatora ili međunarodnih finansijera.

Kada govorimo o finansijskim pokazateljima tokom izvještajnog perioda, više informacija je 
prezentovano u tabeli 2.

Tabela 2. Finansijski pokazatelji rada Jedinice

Finansijski rezultati

Ukupna vrijednost 
projekta

Grant donatora Sufinansiranje 
projekta od strane 

Jedinice

Naziv projekta

1 BAM 589,354.00 BAM 589,354.00 BAM 0.00 Izrada Akcionog 
plana
Zelenih gradova

2 BAM 459,967.00 BAM 349,575.49 BAM 110,391.00 Usluge 
novouspostavljenim 
start-up poduzećima 
– NESESER – CBC 
Srbija-BIH

3 BAM 1,950,000.00 BAM 1,450,000.00 BAM 500,000.00 SEIM (Socio-
ekonomska inkluzija 
marginaliziranih) 

4 BAM 864,000.00 BAM 684,000.00 BAM 180,000.00 Rekonstrukcija 
nacionalnog 
spomenika kulturnog 
nasljeđa u Brčko 
distriktu BiH

5 BAM 53,888.00 BAM 30,000.00 BAM 23,888.00 „Aktivno uključivanje 
Roma u obrazovni 
sistem Brčko 
distrikta Bosne i 
Hercegovine“ 

Procjena 
za 2023.
godinu

BAM 3,917,209.00 BAM 3,102,929.49 BAM 814,279.00

Ugovoreno 
iz 2022. 
godine

BAM 1,103,209.00 BAM 968,929.49 BAM 134,279.00

Rezimirajući dosadašnji rad Jedinice, odobreni su projektni prijedlozi u ukupnoj 
vrijednosti u iznosu od BAM 1,103,209.00 (tri projektna prijedloga), od kojeg iznosa je 
589,354.00 BAM direktno ugovoreno za izvođačem radova / pružaocem usluga za izradu 
Akcionog plana Zelenih gradova, dok je iznos od 513,855 BAM direktno ugovoreno od 
strane Razvojno-garantnog fonda Brčko distrikta BiH, odnosno Jedinice. Međutim, veoma 
je bitno naglasiti da su dva projektna prijedloga u formi projektnog sažetka (Concept Note) 
također inicijalno odobrena, ali se očekuje finalno razmatranje punih projektnih aplikacija 
u narednim mjesecima (stavka 3 i 4 gore u tabeli 2). U slučaju da ova projektna prijedloga 
budu također odobrena, do kraja 2023. godine, ukupno pribavljeni iznos pripremljenih 
projekata za implementaciju u narednih 36 mjeseci bi prešao iznos od 3.9 miliona BAM. 

Detaljan prikaz Izvještaja

Administrativne aktivnosti

Pravilnikom o Jedinici, kao i Pravilnikom o unutrašnjoj organizaciji i sistematizaciji radnih mjesta 
Razvojno-garantnog fonda Brčko distrikta BiH definisana su radna mjesta unutar Jedinice, koja 
su započeta sa popunjavanjem u drugom kvartalu 2021. godine. U skladu sa Pravilnikom o 
zapošljavanju RGFBD jedno radno mjesto (šef Jedinice) je popunjeno u trećem kvartalu (juli 2021.
godine), dok su radna mjesta šef Podjedinice za kreditne projekte i šef Podjedinice za donatorske 
projekte popunjena u četvrtom kvartalu (oktobar 2021. godine). Dodatno, krajem 2021. godine je 
raspisan Javni konkurs za prijem u radni odnos na neodređeno vrijeme. Popuna pet radnih mjesta 
u Jedinici izvršena je u skladu sa Pravilnikom o unutrašnjoj organizaciji i sistematizaciji radnih 
mjesta „RGFBD“ i Pravilnikom o zapošljavanju u „RGFBD“, a uz saglasnost Vlade Brčko distrikta 
BiH. Kandidati koji su odabrani su počeli sa radom 1. 4. 2022. godine na sljedećim radnim 
mjestima:
- Specijalista za pravne poslove, 1 izvršilac,
- Specijalista za finansijska pitanja kreditnih projekata, 1 izvršilac,
- Specijalista za finansijska pitanja donatorskih projekata, 1 izvršilac,
- Specijalista za razradu i izradu projektnih prijedloga, 2 izvršioca,
Uporedo sa prethodno navedenim, RGFBD je tokom perioda juli-decembar 2021.godine sproveo
procese javnih nabavki opreme i obezbjedila privremeni prostor za rad Jedinice, do dugoročnijeg 
rješavanja pitanja kancelarijskog prostora, koje je u toku.

Aktivnosti Jedinice januar - decembar 2022. godine

Predstavljanje i promocija Jedinice
U martu 2022. godine, Vlada Brčko distrikta je usvojila predloženi prijedlog Akcionog plana 
predstavljanja Jedinice u saradnji sa Kancelarijom Brčko distrikta u Vijeću / Savjetu ministara BiH 
i Odjeljenjem za europske integracije i međunarodnu saradnju Vlade Brčko distrikta BiH i to prema 
sljedećim akterima: Ambasada SAD u BiH, Ambasada Švedske u BiH, Ambasada Švicarske u 
BiH, Ambasada Francuske u BiH, Ambasada Norveške u BiH, Ambasada Republike Češke u 
BiH, Deutsche Gesselschaft fur  Internationale Zussammenarbeit (GIZ) GmbH, Europska unija u 
BiH, UN Global Environment Facility, Turska agencija za saradnju i koordinaciju (TIKA), World 
Bank (Svjetska banka) i Europska banka za obnovu i razvoj (EBRD), Ambasada Italije, Ambasada 
Austrije, Ambasada Hrvatske, Ambasada Srbije, Ambasada Crne Gore, i Vijeće stranih investitora 
(FIC). U periodu od januara do oktobra 2022. godine, predstavnice/predstavnici Jedinice su 
obavili 11 posjeta, a detaljan prikaz i izvještaj o posjetama je primljen k znanju od strane Vlade 
Brčko distrikta BiH na prijedlog Odjeljenja za evropske integracije i međunarodnu saradnju Vlade 
Brčko distrikta BiH.

Edukacija i usavršavanje kompetencija državnih službenika 
Tokom aprila 2022. godine, Jedinica je organizovala trodnevni seminar o upravljanju projektnim 
ciklusom po EU metodologiji za državne službenike, kako bi ojačali vještine pripreme 
sveobuhvatnog projektnog koncepta i svih sastavnih dijelova aplikacione forme po EU 
metodologiji. Zajedničkim radom na konkretnim primjerima se kroz radionicu pragmatično 
pokušalo pojasniti koji su ključni faktori koji vode ka uspjehu jedne projektne aplikacije, ali i 
najčešćim greškama koje aplikanti čine u procesu apliciranja za fondove EU. Edukacija je 
sprovedena prema najaktuelnijim temama u upravljanju projektnim ciklusom. Edukaciji je  
prisustvovalo 17 osoba, od čega 10 žena i 7 muškaraca. Edukacija je ocjenjena kao veoma 
uspješna, gdje je 96% učesnica/učesnika edukaciju ocijenilo sa odličnim ocjenama (prosječno 
4.95 na skali od 1-5), dok je nivo znanja povećan za 65% u odnosu na period prije održavanja 
treninga.

PODJEDINICA ZA DONATORSKE PROJEKTE

Priprema i kandidovanje projektnih prijedloga prema raspoloživim izvorima finansiranja
U skladu sa članom 3. stav (1) Pravilnika o nadležnostima, pravima i obavezama zaposlenih u 
Jedinici u kojem je definisano da prije predaje prijave na projekat Jedinica mora imati saglasnost 
Vlade Brčko distrikta BiH sa određenom vrijednosti sufinansiranja i obaveze zaposlenika u 
pripremi prijedloga projekta i implementaciji projekta, tokom 2022. godine, Jedinica je pratila javne 
pozive i aplicirala na sve raspoložive izvore finansiranja, a nakon dobivanja saglasnosti Vlade 
Brčko distrikta BIH. U saradnji sa Odjeljenjem za europske integracije i međunarodnu 
saradnju Vlade Brčko distrikta BiH tokom 2022. godine, Jedinica je aplicirala sa ukupno 8
projektnih prijedloga, ukupne procjenjene vrijednosti 5,599,719 BAM, od čega je 
procjenjeno sufinansiranje Jedinice 391,248,40 BAM.

U tabeli 3. dole su prezentirani detaljniji podaci o pripremljenim i kandidovanim projektnim 
prijedlozima prema potencijalnim donatorima.

Odobreni projektni prijedlozi 

U skladu sa gore navedeni, do momenta pripreme izvještaja (februar 2023. godine), Jedinica je 
zaprimila informacije o sljedećim odobrenim projektima u 2022 godini:

Izrada Akcionog plana Zelenih gradova
Opći cilj ovog projekta je da se Distriktu pruži podrška da napravi te podrži odobrenje Akcionog 
plana za zeleni grad. Konsultant će se pridržavati metodologije za izradu akcionog plana za zeleni 
grad (Metodologija za izradu akcionog plana za zeleni grad). Cilj projekta će biti da ostvari 
sljedeće rezultate:
a) Pomoći Distriktu,  interesnim stranama i njegovim građanima da razviju vlasništvo nad 
GCAP-om. Potaknuti široko učešće građana u izradi GCAP-a te podizanju svijest.
b) Pomoći Distriktu da identifikuje i odredi prioritete ekoloških izazova s kojima se Distrikt 
suočava.
c) Sačiniti popis infrastrukturnih ulaganja koja se bave tim izazovima i koje Distrikt, 
regionalne i  domaće vlasti, komunalna preduzeća, vozila posebne namjene i druge interesne 
strane mogu provoditi i njima upravljati.
d) Sačiniti popis politika, propisa, smjernica i drugih pravnih, administrativnih i upravljačkih 
mjera koje rješavaju prioritetne izazove u okolišu i podržavaju implementaciju projekata ulaganja 
u infrastrukturu.
Generalno, projekat će rezultirati izradom Akcionog plana „Zeleni grad“ je pružanje podrške 
Distriktu da postane četvrti grad u Bosni i Hercegovini koji je stupio u istoimenu mrežu, zajedno 
sa oko 50 gradova širom Evrope, a uz podršku Vlade Italije koja je putem Centralne evropske 
inicijative finansirala izradu Akcionog plana, kao i EBRD-u. Vrijednost granta Centralne 
evropske inicijative iznosi 589,354 BAM i projekat će se implementirati do decembra 2023. 
godine., dok Jedinica koordinira sve operativno-komunikativne aktivnosti za odabranu 
konsultantsku kuću od strane EBRD BiH (KPC Beč).

NEwly established Start-up Enterprise SERvices (Usluge novouspostavljenim start-up 
poduzećima) – NESESER
Opći cilj projekta je poticanje prekograničnog zajedničkog ekonomskog potencijala za 
samozapošljavanje kroz poboljšanje poduzetničkog okruženja za mlade i start-up kompanije koje 
vode žene iz Grada Loznice I Brčko distrikta BIH. Posebno će se stimulirati ekonomski rast i
zapošljavanje u Brčko distriktu BiH u suradnji s partnerima Grada Loznica  i nevladinim sektorom
(Udruga “IRI” iz Beograda). Osim toga, znatno će se unaprijediti vještine ranjivih grupa i 
unaprijediti prekogranično poduzetništvo. U projektnom prijedlogu navedene su aktivnosti koje će 
u tom roku biti realizirane: 

- Formiranje i osposobljavanje Preduzetničko-poslovnog inkubatora, prema praksama 
uspješnosti u prekograničnom region Srbije i BIH; 

- Studija izvodljivosti (SFS) i Poslovni planovi za poslovne centre i inkubatore u Brčko 
Distriktu i Loznici izrađeni u prekograničnoj regiji; 

- Omladinski i/ili ženski biznis/start-up paketi, umreženi i grupirani u regionalne mreže, kao 
što je Europska mreža poduzeća, jačanje suradnje sa susjedstvom i stavaranje 
pretpostavki za nastavak ovakve ili slične prakse. 

Projekt ima za cilj da razvije kapacitete predstavnika vlasti, implementira fazu preinkubacije i 
inkubacije, te prihvati minimalno 20 start-up korisnika, ponudi besplatne usluge / start-up mreže 
prema standardima EU, koje sve će se ogledati u minimalno 20 mladih samozaposlenih s obje 
strane granice do kraja projekta, najmanje 15 samozaposlenih žena s obje strane granice do kraja 
projekta, minimalno 30 novih radnih mjesta, mladih i žena koje će predvoditi start-up preduzeća
s obje strane granice do kraja projekta i kreiraju minimalno 20 novih poslovnih usluga dostupnih 
na tržištu u posljednjem mjesecu implementacije projekta s obje strane granice. Vrijednost 
projekta je 459,967.15 KM, dok je rok za implementaciju 18 mjeseci, od potpisivanja 
Ugovora 1.2.2023. godine. Sufinansiranje projekta iznosi 107,787 BAM. Informacija o 
odobrenom prijedlogu projekta je uključena u Izvještaj kao Aneks 1. 

Projektni sažetak - SEIM (Socio-ekonomska inkluzija marginaliziranih) 
Vizija Projekta je da se društveno-ekonomska integracija žena, mladih i marginaliziranih grupa 
ljudi na tržištu rada značajno poboljša kroz sljedeće rezultate: u

- Uspostavljanje Centra za socio-ekonomsko i poduzetničko (samo)zapošljavanje –
SESEEC sa sveobuhvatnim informacijama i uslugama podrške za marginalizirane, 

- unaprjeđenje socio-ekonomske integracije marginaliziranih osoba na tržištu rada. 
Glavni pokazatelji za Projekt su povećan broj žena, mladih i marginaliziranih s pristupom 
zapošljavanju do kraja projekta, odnosno, postavljeni su sljedeći indikatori projekta:

- Broj žena, mladih i marginalizovanih sa pristupom zapošljavanju do kraja projekta 
povećan za minimalno 15% u odnosu na početni nivo socio-ekonomskih uslova (prihod, 
psiho-socijalno, ukupno zadovoljstvo ) 

- Minimalno 150 marginalizovanih je poboljšao svoj ekonomski status I zaposleni su do 
kraja projekta,

- Usvojen Zakon o zapošljavanju osoba sa invaliditetom I omogućeno njiihovo 
zapošljavanje u znatno većem procentu nego je to slučaj sada.

Ukupna procjenjena vrijednost projekta je 1,950,000 KM, dok je rok za implementaciju 36 mjeseci, 
uz sufinansiranje projekta Jedinice od oko 500,000 KM.
Projektni prijedlog je ocjenjen od strane Češke razvojne agencije/Ambasade Česke u BiH 
kao veoma dobar i prihvatljiv za Republiku Češku, te se očekuje izrada detaljne projektne 
aplikacije u naredna dva mjeseca. Informacija o odobrenom prijedlogu projekta je 
uključena u Izvještaj kao Aneks 2. 

Projekni sažetak “Rekonstrukcija nacionalnog spomenika kulturnog nasljeđa u Brčko distriktu 
BiH– Podsjetnik na istoriju Distrikta kroz rekonstrukciju dijela kompeksa Islahijeta”

Projekni sažetak “Nacionalni spomenik kulturnog nasljeđa – Islahijet” odobren je od strane 
Američkog fonda za zaštitu kulturnih dobara Američke ambasade u BiH te je uspješno prošao
polufinalni odabir. Cilj projekta je potpora rekonstrukciji zgrade Islahijeta koji važi za kulturni 

spomenik BiH prema propisanim visokim arhitektonskim i povijesnim standardima. Procjena 
troškova projekta procijenjena je na 864.000 KM, dok je iznos koji se zahtijeva od Fonda 
390.000 USD – 702.000 KM. Period trajanja projekta bi bio 24 mjeseca nakon finalizacije 
procesa selekcije potpune projektne aplikacije koji se procjenjuje do aprila 2023. godine, 
uz finansijsko učešće Jedinice od 180,000 KM. Informacija o odobrenom prijedlogu 
projekta je uključena u Izvještaj kao Aneks 3.

Projekt „Aktivno uključivanje Roma u obrazovni sistem Brčko distrikta Bosne i Hercegovine“ 
U okviru programa „ROMACTED II“ za bespovratna sredstva za male inicijative / projekte –
planovi i mjere prevencije i oporavak od COVID-19 koji financira Evropska unija i Vijeće Europe. 
Jedinica je prema pravilima i procedurama, u suradnji s Odjelom za izbjegla i raseljena lica Vlade 
Brčko distritka BiH, izradila projektnu aplikaciju poštujući upute Radne grupe za ROMACTED II 
projekat Brčko distrikta BiH. Ciljevi ROMACTED II projekta je doprinos naporima lokalnog 
osnaživanja romske djece za sudjelovanje u predškolskom i osnovnom obrazovanju u Brčko 
distriktu BiH, te stvaranje preduvjete za ravnopravno sudjelovanje romske djece i mladih u 
Osnovnoj školi „Prutače“. Projektom će biti restauriran i opremljen prostor (sa ekološki 
prihvatljivim namještajem) za redovito pohađanje predškolskog obrazovanja, posebno djece iz 
Romske populacije, opremanje sanitarnih čvorova te nabavka higijensko – sanitarnih paketa za 
220 djece iz reda manjina. Projekat je odobren 2.2.2023. godine, a vrijednost projekta je 
53.888,00 KM, od čega će ROMACTED II obezbjediti 30,000 KM tokom provedbe od 
1.1.2023. do 31.12.2023. godine. a sufinansiranje iznosi 24,555 BAM. Informacija o 
odobrenom prijedlogu projekta je uključena u Izvještaj kao Aneks 4.

PODJEDINICA ZA KREDITNE PROJEKTE

Kada je riječ o Podjedinici za kreditne projekte, Jedinica je tokom 2022. godine nastavila rad na 
pripremi dokumentacije u procesu kreditiranja Svjetske banke u okviru „Programa integrisanog 
razvoja koridora rijeka Sava i Dunav“, a detalji o samim projektima su prezentovani u tabeli ispod:

Aneks 1. Informacija projekat NESESER

Aneks 2. Informacija Projektni sažetak - SEIM (Socio-ekonomska inkluzija marginaliziranih)

Aneks 3. Informacija Projekni sažetak “Rekonstrukcija nacionalnog spomenika kulturnog 
nasljeđa u Brčko distriktu BiH– Podsjetnik na  istoriju Distrikta kroz rekonstrukciju dijela 
kompeksa Islahijeta”

From: Delic, Elizabeta <DelalicE@state.gov> 
Sent: ponedeljak, 23. januar 2023. 11:47
To: razvojno-garantnifond@rgfbd.com
Subject: 2023 U.S. Embassy Ambassadors Fund for Cultural Preservation Grants Program-status of your 
application

Dear applicant,

Thank you for your interest in the 2023 U.S. Embassy Ambassadors Fund for Cultural 
Preservation Grants Program.

This is to inform you that the review of the project that you submitted to the U.S. Embassy 2023 
Ambassadors Fund for Cultural Preservation Grants Program has been completed.

After full consideration of your application by the review committee, your project was 
recommended to the Cultural Heritage Center (“the Center”) in the Bureau of Educational and 
Cultural Affairs (ECA) for consideration and funding.  

Congratulations on your project being selected as a semi-finalist in this process. As soon as we 
learn of the final results we will notify you.

Full implementation of the AFCP 2023 program is pending the availability of FY 2023 funds and 
an approved congressional budget.

We wish you much success with your future activities.

On behalf of Public Diplomacy Office, sincerely, 

EElizabetaa Delić
Established Opinion Leaders Specialist
Public Diplomacy Section
U.S. Embassy, Sarajevo 

Aneks 4. Informacija o odobrenom projektu „Aktivno uključivanje Roma u obrazovni sistem 
Brčko distrikta Bosne i Hercegovine“

From: "GRUJIC Maja" <Maja.GRUJIC@coe.int>
Cc: "DERVO SEJDIC" <dervo.kalisara.ric@gmail.com>
Date: 03. 02. 2023 13:48
Subject: Potrebni bankovni podaci_ROMACTED program-Mali grant Brcko

Postovani Zlatane,

Pisem Vam u povodu Vase aplikacije kroz ROMACTED program za male grantove, a koja se tice 
rekontrukcije skole na Prutacama.
Naime, vas projekat je zadovoljio sve kriterije I da bi Vam mogli poslati ugovor na potpis I 
prebaciti sredstva zamolila bih Vas da mi posaljete bankovne podatke racuna ali koji je u EUR.

Naime bankovni podaci koje ste poslali u aplikaciji, u prilogu maila, su u lokalnoj valuti tako da 
Vas molim da cim prije posaljete nove podatke. 

Racun, ne mora biti otvaran posebno za ova sredstva, mozete koristiti postojeci devizni racu. 

Hvala unaprijed I ugodan vikend
Srdacno
Maja 

Maja GRUJIĆ
ROMACTED Project Officer 
Funded by the EU and the Council of Europe
Roma and Travellers Team 
Council of Europe Office in Sarajevo 

Zmaja od Bosne 11, Raiffeisen bank building B, 71 000 Sarajevo, Bosnia and 
Herzegovina
+ 387 33 957790
http://www.coe.int
maja.grujic@coe.int

